
“In die begin het God die hemel en die 
aarde geskep.”  - Gen 1:1

Johan Kriel het die lewenslig in 1944 in Knysna gesien. 
Hy het in Pretoria grootgeword. In 1967 het hy tot 
bekering gekom en in 1972 aan die US begin studeer. Na 
sy teologiese studies is hy in 1980 na Bulawayo beroep. 
Daarna het hy die Evangelie ook in Welkom-Suid en 
Welkom-Wes bedien. In 2000 het hy die politiek betree, 
en tans dien hy op die Overberg Distriksmunisipaliteit as 

raadslid. Johan se liefde vir die Here en Sy Woord vind neerslag in sy ywer om 
die gesag van die Bybel te verdedig teen liberalistiese teologie. Hierdie boekie is 
met daardie doel geskryf. Hy kan gekontak word by johankriel44@telkomsa.net

Hierdie boekie van Johan Kriel verdien om gelees te word. In 
eenvoudige reguit taal vra hy eenvoudig om die Bybel te laat 
meespreek as dit by die skepping van die wêreld kom.  Hy toon aan 
dat die leer van die konsekwente ewolusie in sy vertrekpunt ook 
nie van “tasbare bewyse” uitgaan nie, maar aannames of punte 
wat aanvaar of geglo word, en dat die kritiek van die “missing 
link” teen hierdie ewolusioniste nog nooit deur hulle bevredigend 
beantwoord is nie.

Natuurlik sal daar kritiek teen van Johan se argumente wees. 

Die debat oor hierdie saak word egter dikwels gekenmerk deur 
onverdraagsaamheid en ‘n Bybelse ongeloof. Sommige probeer 
ook om die uitgangspunte van Bybelse boodskap by onbybelse 
skeppingsteorieë aan te pas. 

Die Bybel sê egter duidelik dat die Here God die “hemel en die aarde” 
met ‘n eenheid in ‘n  verskeidenheid geskape het. Die Bybel is egter 
nie ‘n resepteboek wat die hoe van die skepping verduidelik nie.

